
১।
অস্থায়ী চাকরির সুযোগ ৩০ হাজার বেকারের : মন্ত্রিসভায় বৈঠকে সিদ্ধান্ত 

দেশের আরও ২০ উপজেলার ৩০ হাজার স্বল্পশিক্ষিত বেকারকে প্রশিক্ষণ শেষে অস্থায়ী চাকরির সুযোগ দেওয়া হচ্ছে। অস্থায়ী চাকরিপ্রাপ্তরা নির্ধারিত হারে মাসিকভাতা পাবে। এজন্য ন্যাশনাল সার্ভিস প্রকল্প কর্মসূচি এক বছর বাড়ানোর প্রস্তাব অনুমোদন করেছে মন্ত্রিসভা। গতকাল ২৬ অক্টোবর সোমবার সচিবালয়ে প্রধানমন্ত্রী শেখ হাসিনার সভাপতিত্বে মন্ত্রিসভার বৈঠকে ন্যাশনাল সার্ভিস কর্মসূচি সম্প্রসারণের প্রস্তাবে অনুমোদন দেওয়া হয়। বৈঠক শেষে মন্ত্রিপরিষদ সচিব মোহাম্মদ মোশাররাফ হোসাইন ভূইঞা সাংবাদিকদের জানান, এই কর্মসূচির আওতা বাড়লে দরিদ্রতম আরও ২০টি উপজেলার প্রতিটিতে ১ হাজার ৫০০ জন করে মোট ৩০ হাজার মানুষের অস্থায়ী কর্মসংস্থান হবে। সূত্র-ইত্তেফাক (পৃ.১,ক.৮), প্রথম আলো (পৃ.৩,ক.৬), সংবাদ (পৃ.১,ক.১), ইন্ডিপেনডেন্ট (শেষ পৃ.,ক.১), নিউজ টুডে (শেষ পৃ.,ক.২)।  
২।
যৌন হয়রানি বন্ধে আইন দরকার : মহিলা ও শিশু বিষয়ক প্রতিমন্ত্রী 

মহিলা ও শিশু বিষয়ক প্রতিমন্ত্রী মেহের আফরোজ চুমকি বলেছেন, নারীর ক্ষমতায়ন, নারীর প্রতি সহিংসতা এবং শিক্ষা প্রতিষ্ঠান ও কর্মক্ষেত্রে যৌন হয়রানি বন্ধে আইন হওয়া দরকার। গতকাল ২৬ অক্টোবর সোমবার রাজধানীর সিরডাপ মিলনায়তনে জাতীয় মহিলা আইনজীবী সমিতি আয়োজিত ‘শিক্ষা প্রতিষ্ঠান ও কর্মক্ষেত্রে যৌন হয়রানি প্রতিরোধ’ খসড়া আইনের পরামর্শ সভায় তিনি এ কথা বলেন। সূত্র-সমকাল (পৃ.৪,ক.৬), প্রথম আলো (পৃ.৩, ক.১), সংবাদ (শেষ পৃ. ক.৬)। 
৩।
তামাক নিয়ন্ত্রণ বিদ্যমান আইন বাস্তবায়নে নীতিমালা হচ্ছে : স্বাস্থ্যমন্ত্রী 

স্বাস্থ্য ও পরিবার কল্যাণ মন্ত্রী মোহাম্মদ নাসিম বলেছেন, তামাক নিয়ন্ত্রণে বিদ্যমান আইন বাস্তবায়নের লক্ষ্যে নীতিমালা প্রণয়নের উদ্যোগ নিচ্ছে সরকার। গতকাল ২৬ অক্টোবর সোমবার মন্ত্রণালয়ে তামাক নিয়ন্ত্রণ কার্যক্রম সংক্রান্ত এক মতবিনিময় সভায় সভাপতিত্বকালে মোহাম্মদ নাসিম এ সংক্রান্ত খসড়া নীতিমালা দ্রুত প্রণয়নের জন্য সংশ্লিষ্টদের নির্দেশ দিয়ে বলেন, বাংলাদেশকে তামাকমুক্ত করতে সরকারের রাজনৈতিক সদিচ্ছা রয়েছে। প্রধানমন্ত্রী শেখ হাসিনা পরিবেশ উন্নয়নের আন্দোলন নিয়ে বিশ্বব্যাপী যে প্রশংসা অর্জন করেছেন তার মধ্যেও তামাকমুক্ত পরিবেশের ধারনা বিদ্যমান। সরকারের সদিচ্ছা বাস্তবায়নে নীতিমালা তৈরি করা জরুরি। সূত্র- ইত্তেফাক (শেষ পৃ.,ক.১), যুগান্তর (পৃ.৩,ক.৮), ইন্ডিপেনডেন্ট (পৃ.১৯, ক.৭)। 
৪।
ঢাকা-সিলেট মহাসড়কের ভুলতায় নির্মিত হচ্ছে দৃষ্টিনন্দন ফ্লাইওভার 

ঢাকা-সিলেট মহাসড়কের ভুলতায় নির্মিত হতে যাচ্ছে এক হাজার ২৩৮ মিটার দীর্ঘ দৃষ্টিনন্দন ফ্লাইওভার। গতকাল ২৬ অক্টোবর সোমবার এ লক্ষ্যে রাজধানীর সোনারগাঁও হোটেলে নির্মাণ ঠিকাদার প্রতিষ্ঠানের সঙ্গে সড়ক ও জনপথ অধিদফতরের চুক্তি স্বাক্ষরিত হয়েছে। চুক্তি স্বাক্ষর অনুষ্ঠানে প্রধান অতিথি হিসেবে উপস্থিত ছিলেন সড়ক পরিবহণ ও সেতুমন্ত্রী ওবায়দুল কাদের এমপি। সম্পূর্ণ দেশীয় অর্থায়নে এ ফ্লাইওভার নির্মাণে ব্যয় হবে প্রায় ২৪০ কোটি টাকা। আগামী দুই বছরের মধ্যে ফ্লাইওভারের নির্মাণকাজ শেষ হবে বলে আশা করা যাচ্ছে। সূত্র-জনকণ্ঠ (শেষ পৃ.,ক.৪), ভোরের কাগজ (পৃ.৯,ক.৬), ডেইলি স্টার (পৃ.৫,ক.৭), ফিনান্সিয়াল এক্সপ্রেস (পৃ.১,ক.১)।  
৫।
বাল্যবিয়ের বিরুদ্ধে এখনো লড়াই করতে হবে : তথ্যমন্ত্রী  

বাল্যবিয়ের বিরুদ্ধে আমাদের এখনো লড়াই করতে হবে বলে মন্তব্য করেছেন তথ্যমন্ত্রী হাসানুল হক ইনু। তিনি বলেন, বাল্যবিয়ে সমাজের অভিশাপ। এটি দারিদ্র্য, কুসংস্কার এবং ধর্মান্ধতার কারণে হয়ে থাকে। এর বিরুদ্ধে লড়াই করতে হবে। গতকাল ২৬ অক্টোবর সোমবার রাজধানীর বঙ্গবন্ধু আন্তর্জাতিক সম্মেলন কেন্দ্রে শাহানা কার্টুনের প্রিমিয়ার শো উদ্বোধনকালে এসব কথা বলেন তথ্যমন্ত্রী। সূত্র-যায়যায়দিন (পৃ.১৫,ক.৩), সমকাল (পৃ.৪, ক.৩)।
চলমান পাতা/৩
-০৩-
৬।
শাহজালাল আন্তর্জাতিক বিমানবন্দরসহ সব বিমানবন্দরে নিরাপত্তা জোরদার : নাশকতার আশংকা 

নাশকতার আশংকায় ঢাকার হযরত শাহজালাল (রহ.) আন্তর্জাতিক বিমানবন্দরসহ দেশের আন্তর্জাতিক ও অভ্যন্তরীণ সব বিমানবন্দরে নিরাপত্তা জোরদার করা হয়েছে। এর মধ্যে চট্টগ্রামের শাহ আমানত বিমানবন্দর, সিলেটের ওসমানী ও রাজশাহীর শাহ মখদুম বিমানবন্দর রয়েছে। নিরাপত্তা কড়াকড়ির অংশ হিসেবে বিমানবন্দরগুলোতে দর্শনার্থীদের প্রবেশে নিষেধাজ্ঞা জারি করা হয়। এছাড়া যাত্রীদেরও ব্যাপক তল্লাশির পর ভেতরে ঢুকতে দেওয়া হচ্ছে। শাহজালালের নিরাপত্তা বিভাগসহ, সিলেট ও কয়েকটি বিমানবন্দরে কর্মরত সব ধরনের কর্মকর্তা-কর্মচারীর ছুটি বাতিল করা হয়েছে। শাহজালাল বিমানবন্দরের অভ্যন্তরে সব ধরনের সংস্কার কাজ বন্ধ করে দেওয়া হয়েছে। সূত্র-যুগান্তর (পৃ.১,ক.৬), প্রথম আলো (পৃ.১,ক.৪), জনকণ্ঠ (পৃ.১ক.৬), ডেইলি স্টার (পৃ.১, ক.১), ইন্ডিপেনডেন্ট (পৃ.১, ক.৫), ইনকিলাব এ বিষয়ে লিড নিউজ ছেপেছে।  
৭।
টেকসই অর্থনৈতিক উন্নয়নে সহযোগিতার আশ্বাস কেন্দ্রীয় ব্যাংকের 

কৃষিনির্ভর জেলা জয়পুরহাটে কোনো উদ্যোক্তা কৃষিভিত্তিক শিল্প স্থাপন করতে চাইলে মূলধনী যন্ত্রপাতি কেনার ঋণের ব্যবস্থা করবে বাংলাদেশ ব্যাংক। পাশাপাশি কৃষিভিত্তিক শিল্প করতে চাইলেও একই ধরনের ব্যবস্থা করা হবে। যাতে তরুণ ও বেকারদের কর্মসংস্থানের মাধ্যমে টেকসই অর্থনীতি গড়ে ওঠে। এভাবে পুরো দেশে উন্নয়ন ঘটবে। তাতে মধ্যম আয়ের দেশ হওয়ার পথে এগিয়ে যাবে। গতকাল ২৬ অক্টোবর সোমবার জয়পুরহাটে সার্কিট হাউস মাঠে কৃষি ঋণ ও কর্মসংস্থান সহায়তা মেলার উদ্বোধনী অনুষ্ঠানে এসব কথা বলেন বাংলাদেশ ব্যাংকের গভর্নর ড. আতিউর রহমান। সূত্র-ভোরের কাগজ (পৃ.৯,ক.৭), প্রথম আলো (পৃ.১২,ক.৪), জনকণ্ঠ (পৃ.১, ক.৬), ডেইলি সান বিজ (পৃ.১ক.৭)।   
৮।
তিন ভাড়াটে খুনিসহ গ্রেফতার চার, মোটরসাইকেল উদ্ধার 

সরকারকে চাপে ফেলতে ভাড়াটে খুনি দিয়ে ইতালীয় নাগরিক সিজার তাভেল্লাকে হত্যা করা হয়েছে। তবে হত্যাকারীদের টার্গেট ছিল না তাভেল্লা। তিনি ঘটনার শিকার। নির্দেশদাতা বড় ভাই বলেছিলেন-শ্বেতাঙ্গ কোনো পশ্চিমা নাগরিককে হত্যা করতে হবে, যাতে বিদেশিরা মনে করেন বাংলাদেশ তাদের জন্য নিরাপদ নয়। আর এই পরিকল্পনার অংশ হিসেবেই গুলশানের কূটনৈতিক এলাকায় তাভেল্লাকে খুন করা হয়। হত্যাকা-ে অংশ নেওয়া তিনজনসহ চারজনকে গ্রেফতার করেছে বলে দাবি করেছে ঢাকা মহানগর গোয়েন্দা পুলিশ। কিলাররা টাকার বিনিময়ে ভাড়ায় এই হত্যাকা- ঘটিয়েছে। গতকাল ২৬ অক্টোবর সোমবার ঢাকা মেট্রোপলিটন পুলিশের মিডিয়া সেন্টারে এক ব্রিফিংয়ে এসব তথ্য জানান পুলিশ কমিশনার আছাদুজ্জামান মিয়া। সূত্র-ইত্তেফাক (পৃ.১,ক.৮), প্রথম আলো, সমকাল, জনকণ্ঠ, সংবাদ, ডেইলি স্টার, ইন্ডিপেনডেন্ট, ডেইলি সান সহ অধিকাংশ দৈনিক এ বিষয়ে লিড নিউজ ছেপেছে।  
৯।
২৪০ কোটি টাকা দেবে এডিবি : রেলওয়ে সড়ক উন্নয়ন 

বাংলাদেশ ট্রান্স এশিয়ান রেলওয়ে লিংক ও এশিয়ান হাইওয়ের সঙ্গে যুক্ত করার লক্ষ্যে রেল ও সড়ক খাতের উন্নয়নে ৩০ মিলিয়ন মার্কিন ডলার (২৪০ কোটি টাকা) ঋণ দিচ্ছে এশীয় উন্নয়ন ব্যাংক (এডিবি)। এডিশনাল ফিন্যান্সিং টু দ্যা সাব রিজোনাল ট্রান্সপোর্ট প্রজেক্ট প্রিপারেটরি ফ্যাসিলিটি শীর্ষক প্রকল্পের আওতায় এ ঋণ দিচ্ছে এডিবি। এ লক্ষ্যে পরিকল্পনা কমিশন ও এডিবির মধ্যে কারিগরি সহায়তা চুক্তি  স্বাক্ষর হয়েছে। গতকাল ২৬ অক্টোবর সোমবার রাজধানীর শেরে বাংলা নগর জাতীয় অর্থনৈতিক পরিষদে (এনইসি) এ ঋণ চুক্তি স্বাক্ষরিত হয়। বাংলাদেশ সরকারের পক্ষে চুক্তিতে স্বাক্ষর করেন অর্থনীতি সম্পর্ক বিভাগের সিনিয়র সচিব মোহাম্মদ মেজবাউদ্দিন ও এডিবির কান্ট্রি ডিরেক্টর কাজু হিকো হিগুচি। সূত্র-সংবাদ (শেষ পৃ.,ক.৪), ইত্তেফাক (পৃ.১৮,ক.৭),  ইনকিলাব (শেষ পৃ.,ক.৬), ডেইলি স্টার বিজ (পৃ.১,ক.১), ফিনান্সিয়াল এক্সপ্রেস (শেষ পৃ.,ক.৪)।
১০।
বাংলাদেশের নারীরা আইনের মাধ্যমে বৈষম্যের শিকার : ইউএন উইমেনের প্রতিবেদন

পৃথিবীর যে আটটি দেশে ধর্মীয় ও পারিবারিক আইনের মাধ্যমে নারীরা বেশি বৈষম্যের শিকার, সেই দেশগুলোর তালিকায় বাংলাদেশ রয়েছে। জাতিসংঘের নারীর অগ্রগতি-বিষয়ক প্রতিবেদনে এ তথ্য দেওয়া হয়েছে। গত সপ্তাহে জাতিসংঘের নারী বিষয়ক সংস্থা ইউএন ইউমেন প্রকাশিত ‘প্রোগ্রেস অব দ্য ওয়াল্ডর্স উইমেন ২০১৫-২০১৬ : ট্রান্সফমিং ইকোনমিস, রিয়েলাইজিং রাইটস’ শীর্ষক প্রতিবেদনে এ তথ্য দেওয়া হয়েছে। সূত্র-প্রথম আলো (পৃ.১, ক.৮)। 
চলমান পাতা/৪
-০৪-
সম্পাদকীয়
ক.
প্রথম আলো : রেলওয়ের যোগাযোগ ব্যবস্থার উন্নয়নে শূন্য পদে অবিলম্বে দক্ষ ও যোগ্য লোক নিয়োগের 
ওপর গুরুত্বারোপ; 

খ.
ইত্তেফাক : নিরাপদ সড়ক দিবসে সারা দেশে দুর্ঘটনায় ১২ জনের অধিক মানুষের নিহত হওয়ার ঘটনা 
উদ্বেগজনক উল্লেখ করে এ মৃত্যুর মিছিল থামাতে সর্বমহলের সচেতনতা ও সড়ক মহাসড়কে শৃঙ্খলার 
কোনো বিকল্প নেই বলে মন্তব্য; 

গ.
সংবাদ : বুয়েটের সাম্প্রতিক এক গবেষণা মতে নগরীতে বৈধ রিকশা ৮০ হাজার আর ১০ লাখ রয়েছে 
অবৈধ রিকশা উল্লেখ করে এসব অবৈধ রিকশার উৎস কঠোর হাতে বন্ধ করার দাবি;  

ঘ.
সমকাল : কুড়িগ্রাম সদর হাসপাতালে আধুনিক যন্ত্রপাতি সম্পন্ন চারটি অপারেশন থিয়েটার থাকলেও 
শুধুমাত্র একজন চেতনানাশক বিশেষজ্ঞের অভাবে দেড় বছর ধরে অস্ত্রপচার বন্ধ থাকায় উদ্বেগ প্রকাশ করে 
অবিলম্বে এ ব্যাপারে কার্যকর পদক্ষেপ নেওয়ার সুপারিশ;

ঙ.
ইনকিলাব : ইয়াবাসহ বিভিন্ন মাদক কতিপয় অসৎ পুলিশ সদস্যের অবৈধ আয়ের উৎস হিসেবে ব্যবহৃত 
হচ্ছে উল্লেখ করে এসব পুলিশ সদস্যের এ ধরনের দুর্নীতি বন্ধে কঠোর ব্যবস্থা নেওয়ার দাবি;  

চ.
ডেইলি স্টার :পার্বত্য চট্টগ্রামের বান্দরবান, রাঙামাটি ও কক্সবাজারে বিগত ১০ মাসে ২৬ জন অপহৃত 
হওয়ার পর মুক্তিপণের বিনিময়ে ২০ জনের মুক্তি  পাওয়ার চিত্র তুলে ধরে আইন শৃঙ্খলা বাহিনীকে 
জড়িতদের ধরতে কঠোর পদক্ষেপ নেওয়ার সুপারিশ; 

ছ.
ইন্ডিপেনডেন্ট : সম্প্রতি ব্র্যাক আয়োজিত অনুষ্ঠানে দেশের আইন প্রণেতারাই বেশি করে আইন ভঙ্গ করে 
বলে সড়ক ও সেতুমন্ত্রীর অভিমত তুলে ধরে দেশের সবার জন্য আইন সমানভাবে প্রয়োগের ওপর 
গুরুত্বারোপ; 

জ.
ডেইলি সান : খাদ্য নিরাপত্তা নিশ্চিত করতে নতুন উদ্ভাবিত সমন্বিত ধান-মাছ ফার্মিং পদ্ধতি কৃষকদের 
মাঝে জনপ্রিয় করতে তাদের প্রযুক্তিগত ও অন্যান্য সহায়তা দেওয়ার আহ্বান; 

ঝ.
নিউজ টুডে, যুগান্তর: দশম জাতীয় সংসদ নিয়ে টিআইবির ‘পার্লামেন্ট প্রতিবেদন’-এর সুপারিশগুলো 
আমলে নিলে সংসদ অধিবেশনে ইতিবাচক প্রভাব পড়বে বলে আশা প্রকাশ; 

ঞ.
নিউ নেশন : পর্যাপ্ত গ্যাসের সরবরাহের অভাবে শিল্প কারখানা সিএনজি দিয়ে চালাতে গিয়ে পোশাক 
খাতের ব্যয় বেড়ে যাওয়ায় দেশের ব্যবসা ও অর্থনীতি বাঁচাতে এ ব্যাপারে জরুরি পদক্ষেপ নেওয়ার 
সুপারিশ করে সম্পাদকীয় প্রকাশ করেছে।  
উপ-সম্পাদকীয়

ইত্তেফাক পত্রিকায় প্রকাশিত কলামে শিক্ষকদের মানুষ গড়ার কারিগর হিসেবে সর্বোচ্চ মর্যাদা দিতে হবে বলে উল্লেখ করা হয়েছে। 
নিবন্ধ ও ফিচার

সংবাদ পত্রিকায় প্রকাশিত ‘পশুর চামড়ার ন্যায্যমূল্য ও এমডিজি পূরণ’ শিরোনামের নিবন্ধে মো. রফিকুল ইসলাম পশুর চামড়ার মূল্য নির্ধারণের ক্ষেত্রে সরকার দুর্বলের অর্থাৎ কৃষক ও খামারির পক্ষে দাঁড়িয়ে চামড়ার ন্যায্য মূল্য নির্ধারণে সহায়তা করবে বলে আশা প্রকাশ করেছেন। 

